
   Тăван чĕлхе — атте сасси, 

Тăван чĕлхе — анне ăшши, 

Тăван чĕлхе — ахах çутти, 

Тăван чĕлхе — çĕршыв утти.



Атте пуртан — пур ман хĕвел, 

Анне пуртан — пур ман мехел. 

Çĕршыв пулсан — пур ман тĕпел, 

Çимĕçпеле пуян сĕтел.



Атте-аннен чун ăшшипе 

Эпир ӳссен чыс-хисепре, 

Атте-анне пехилĕпе 

Ăс пухрăмăр вĕренӳре.



Атте-анне ырă ятне 

Илтсе чуна савăнтарар. 

Ир-каç пăхса мăнуксене 

Ăру ятне хăватлатар.

  